
            33 Buletin Teknologi MARDI, Bil. 1(2012): 33–40 MR 263 varieti padi baru untuk kawasan sederhana subur (MR 263 new rice variety for moderate fertile area) Zainudin P.M.D. Hussain, Elixon Sunian, Azlan Shaari, Alias Ismail, Saad Abdullah, Othman Omar, Habibuddin Hashim, Asfaliza Ramli, Mohd Najib Mohd Yusof, Siti Norsuha Misman dan Amiruddin Mokhtar Pengenalan Varieti MR 219 dan MR 220 yang ditanam dengan meluas melebihi 90% kawasan pengeluaran utama dan melebihi 20 musim tanaman berkemungkinan akan mengancam industri padi negara sekiranya berlaku wabak penyakit atau serangan perosak. Varieti- varieti yang sudah lama ditanam berturutan boleh menyebabkan kerintangannya telah berkurangan terhadap penyakit karah terutama pada lima musim terakhir. Oleh itu, perlu diperkenalkan satu atau dua varieti baharu sebagai pelengkap kepada kelemahan varieti sedia ada dan juga langkah untuk mempelbagaikan varieti yang ditanam supaya dapat membantu mencegah serangan penyakit dan perosak. Varieti MR 263 telah diperkenalkan sebagai satu varieti pelengkap kepada varieti-varieti yang sedia ada. Pembiakbakaan Varieti MR 263 dihasilkan melalui kacukan dua baka mutan SPM 156 dengan MR 221. SPM 156 ialah baka yang dimajukan hasil daripada mutasi aruhan varieti tradisional Kurau Wangi sementara MR 221 pula ialah baka hasil daripada mutasi aruhan baka berkualiti Q 31 (Rajah 1). Kacukan antara SPM 156 dan MR 221 dilakukan pada Musim Utama 2001/2002 bertujuan meningkatkan hasil dan kerintangan terhadap benah perang. Kedua-dua varieti tradisional ini pada asalnya mempunyai pokok yang sangat tinggi dan berumur matang agak panjang, tetapi telah berjaya direnekkan melalui kaedah mutasi aruhan. Bagaimanapun, proses ini telah menghakiskan sedikit ciri-ciri kualiti yang terdapat pada varieti-varieti asal. Pemilihan tangkai dalam populasi segrasi dilakukan secara konvensional dalam sistem penanaman secara mencedung. Titisan terpilih telah dijalankan percubaan hasil awal secara bereplikasi di Stesen MARDI Seberang Perai selama tiga musim. Titisan terpilih seterusnya dimajukan ke peringkat penilaian hasil lanjutan sebagai baka Y 1549 atau MR 263 selepas dimajukan ke peringkat multi-lokasi. Seterusnya BASMATI 370 PS 1297 MUT KURAU WANGI Q31 MUTASI SPM 156 MR 221 (KW 6-2-3-1) (Q31-60-2) MR 263 Rajah 1. Pedigri varieti padi MR 263 

   Buletin Teknologi MARDI, Bil. 1(2012): 33–40
 MR 263 varieti padi baru untuk kawasan sederhana subur(MR 263 new rice variety for moderate fertile area)
 Zainudin P.M.D. Hussain, Elixon Sunian, Azlan Shaari,Alias Ismail, Saad Abdullah, Othman Omar, Habibuddin Hashim, Asfaliza Ramli, Mohd Najib Mohd Yusof, Siti Norsuha Misman dan Amiruddin Mokhtar
 PengenalanVarieti MR 219 dan MR 220 yang ditanam dengan meluas melebihi 90% kawasan pengeluaran utama dan melebihi 20 musim tanaman berkemungkinan akan mengancam industri padi negara sekiranya berlaku wabak penyakit atau serangan perosak. Varieti-varieti yang sudah lama ditanam berturutan boleh menyebabkan kerintangannya telah berkurangan terhadap penyakit karah terutama pada lima musim terakhir. Oleh itu, perlu diperkenalkan satu atau dua varieti baharu sebagai pelengkap kepada kelemahan varieti sedia ada dan juga langkah untuk mempelbagaikan varieti yang ditanam supaya dapat membantu mencegah serangan penyakit dan perosak. Varieti MR 263 telah diperkenalkan sebagai satu varieti pelengkap kepada varieti-varieti yang sedia ada.
 PembiakbakaanVarieti MR 263 dihasilkan melalui kacukan dua baka mutan SPM 156 dengan MR 221. SPM 156 ialah baka yang dimajukan hasil daripada mutasi aruhan varieti tradisional Kurau Wangi sementara MR 221 pula ialah baka hasil daripada mutasi aruhan baka berkualiti Q 31 (Rajah 1). Kacukan antara SPM 156 dan MR 221 dilakukan pada Musim Utama 2001/2002 bertujuan meningkatkan hasil dan kerintangan terhadap benah perang. Kedua-dua varieti tradisional ini pada asalnya mempunyai pokok yang sangat tinggi dan berumur matang agak panjang, tetapi telah berjaya direnekkan melalui kaedah mutasi aruhan. Bagaimanapun, proses ini telah menghakiskan sedikit ciri-ciri kualiti yang terdapat pada varieti-varieti asal. Pemilihan tangkai dalam populasi segrasi dilakukan secara konvensional dalam sistem penanaman secara mencedung. Titisan terpilih telah dijalankan percubaan hasil awal secara bereplikasi di Stesen MARDI Seberang Perai selama tiga musim. Titisan terpilih seterusnya dimajukan ke peringkat penilaian hasil lanjutan sebagai baka Y 1549 atau MR 263 selepas dimajukan ke peringkat multi-lokasi. Seterusnya
 BASMATI 370 PS 1297 MUT
 KURAU WANGI Q31
 MUTASI
 SPM 156 MR 221 (KW 6-2-3-1) (Q31-60-2)
 MR 263
 Rajah 1. Pedigri varieti padi MR 263

34
 baka ini dimajukan untuk penilaian hasil pada Luar Musim 2006 dan dimasukkan ke dalam set Percubaan Penyesuaian Baka pada Musim Utama 2007/08 sehingga Luar Musim 2009 dan peningkatan skala di FELCRA Seberang Perak mulai Luar Musim 2009/10.
 Ciri-ciri agronomiMR 263 mempunyai umur matang sekitar 97–104 hari selepas tabur, iaitu 7 hari lebih awal daripada MR 219 (Jadual 1). MR 263 mempunyai ketinggian pokok yang jauh lebih rendah daripada MR 219 iaitu 59–71 cm berbanding dengan 71–84 cm bagi MR 219. Pokok MR 263 yang rendah biasanya lebih tahan rebah. Walaupun begitu, daun pengasuhnya agak panjang, tetapi tegak dan melentur sedikit jika terlalu panjang. Panjang tangkainya adalah setanding dengan MR 219. Bilangan bijinya hanya rendah sedikit daripada MR 219. Walaupun bentuk biji padi MR 263 boleh dikategorikan sebagai bujur, tetapi tidaklah sebujur MR 219 (nisbah panjang lebar 3.39 berbanding dengan 4.12 bagi MR 219). Ini adalah kerana bijinya yang lebih pendek dan lebih lebar berbanding dengan MR 219. Berat bijinya juga lebih rendah daripada MR 219 (Gambar 1–3).
 Kerintangan terhadap penyakit dan perosak utamaMR 263 adalah sederhana rintang terhadap karah daun dan benah perang. Walau bagaimanapun, MR 263 adalah rentan terhadap karah tangkai penyakit merah dan hawa seludang (Jadual 2).
 Ciri pengilangan dan cita rasa nasiPerolehan beras kepala MR 263 adalah 10% lebih baik daripada MR 219 disebabkan oleh berasnya yang lebih pendek dan lebih lebar. Namun demikian, beras MR 263 masih dikategorikan sebagai beras panjang kerana panjang berasnya melebihi piawai iaitu 6.21 mm panjang. Nisbah panjang dan lebar beras pula menunjukkan MR 219 lebih baik bentuknya berbanding dengan
 Jadual 1. Ciri-ciri baka padi MR 263 dibandingkan dengan MR 219
 Ciri MR 263 MR 219
 PokokUmur matang (HLT) 97–104 104–111Tinggi batang (cm) 59–71 71–84Bilangan anak/m2 533–624 395–624Panjang daun pengasuh (cm) 26–37 29–40
 TangkaiPanjang tangkai (cm) 23–26 23–25Bilangan biji bernas/tangkai 49–57 47–55Hampa (%) 26–43 35–50
 BijiPanjang (mm) 10.13 10.33Lebar (mm) 2.99 2.51Berat 1000 biji (g) 24.6–27.0 25.9–28.3

 Gambar 1. Pokok MR 263 di sawah
 Gambar 2. Perbandingan pokok, tangkai dan biji padi MR 263 dengan MR 219
 Gambar 3. Morfologi MR 263

 MR 263. Kandungan amilosa bagi varieti MR 263 ialah 2% lebih rendah daripada MR 219. Ini menunjukkan bahawa nasi MR 263 dan MR 219 masih dalam kategori yang sama dari segi kelembutan dan kelekitan apabila dimakan.
 Prestasi hasilPercubaan hasilPengeluaran hasil varieti MR 263 telah diuji buat pertama kali pada Luar Musim 2006. Hasil yang dicatatkan oleh varieti ini ialah 6.3 t/ha mengatasi hasil MR 219 sebanyak 12.5% iaitu 5.6 t/ha. Pada Musim Utama 2006/07 berikutnya, hasil MR 263 (6.7 t/ha) kurang sedikit (0.89%) daripada MR 219 (6.8 t/ha). Oleh kerana hasil varieti MR 263 adalah antara yang terbaik, maka ia telah diuji ke peringkat Percubaan Hasil Lanjutan pada Luar Musim 2007. Dalam percubaan ini, MR 263 menunjukkan pengeluaran hasil yang sangat baik iaitu 7.1 t/ha berbanding dengan MR 219 (6.6 t/ha) dengan perbezaan sebanyak 8.3%.
 Percubaan Penyesuaian BakaPercubaan ini dijalankan di lima jelapang padi negara iaitu MADA, KADA, PBLS, Seberang Perai dan Seberang Perak antara Musim Utama 2007/08 dan Musim Utama 2008/09 dengan jumlah lokasi 10 hingga 11 setiap musim (Jadual 3). Purata hasil MR 263 mengatasi MR 219 di tiga kawasan jelapang iaitu di MADA, Seberang Perak dan KADA antara 2.8% hingga 9.9%. Di Seberang Perai dan PBLS, hasil MR 219 tidak dapat mengatasi hasil MR 263. Ini menyebabkan hasil purata keseluruhan MR 263 hanya 0.9% melebihi MR 219. Hasil tertinggi yang dicatat oleh MR 263 ialah 7.0 t/ha berbanding dengan 6.9 t/ha yang dicatat oleh MR 219.
 Jadual 2. Ciri-ciri kerintangan penyakit dan perosak serta pengilangan bakapadi MR 263 dibanding dengan MR 219
 Ciri MR 263 MR 219
 Karah daun Sederhana rintang Sederhana rintangKarah tangkai Rentan RentanHawar daun bakteria Sederhana rentan Sederhana rintangPenyakit merah Rentan Sederhana rentanBenah perang Sederhana rintang Sederhana rintangHawar seludang Rentan Sederhana rintang
 PengilanganPerolehan beras (%) 65.6–67.2 63.1–64.6Perolehan beras kepala 82.9–84.9 72.4–74.9Panjang beras (mm) 6.67–6.76 7.02–7.09Lebar beras (mm) 2.05–2.16 2.02–2.03Nisbah panjang : lebar 3.09–3.30 3.48–3.49Kandungan amilosa (%) 19.97 21.4
 Sumber data: Percubaan Penyesuaian Baka Musim Utama 2007/08,Luar Musim 2008 dan Musim Utama 2008/09, B. Merah danPmtg Bendahari ditanam secara tabur terus

 Jadual 3. Keputusan hasil Percubaan Penyesuaian Baka di beberapa kawasan jelapang negara
 Jelapang Musim MR 263 MR 219
 MADA MU 07 5.423 4.757 ML 08 6.205 5.589 MU 08 5.884 6.052 Purata 5.837 5.466 Perb. 106.8 100.0
 Perai MU 07 6.501 6.931 ML 08 5.186 6.368 MU 08 5.432 6.371 Purata 5.706 6.557 Perb. 87.02 100.0
 PBLS MU 07 6.028 5.696 ML 08 4.900 5.055 MU 08 4.484 5.052 Purata 5.137 5.268 Perb. 97.51 100.0
 S. Perak MU 07 7.028 6.462 ML 08 6.237 5.735 MU 08 5.740 5.094 Purata 6.335 5.764 Perb. 109.91 100.0
 KADA MU 07 4.903 4.968 ML 08 5.480 5.455 MU 08 4.950 4.481 Purata 5.111 4.968 Perb. 102.87 100.0
 Keseluruhan MU 07 5.780 5.576 ML 08 5.653 5.622 MU 08 5.453 5.606 Purata 5.634 5.581 Perb. 100.9 100.0
 MU = Musim Utama; LM = Luar Musim
 Percubaan Penentusahan Setempat (PPS) Varieti MR 263 juga diuji dalam PPS mulai Musim Utama 2009/10 (Rajah 2). Keputusan hasil di dua lokasi iaitu Sanglang (MADA) dan Permatang Bendahari (Seberang Perai) menunjukkan bahawa hasil MR 263 mengatasi MR 219 masing-masing dengan 7.70% dan 20.80%. Sementara di Bukit Merah (Seberang Perai) dan Seberang Perak hasil yang diperoleh lebih rendah daripada MR 219. Pada Luar Musim 2010, prestasi hasil di dua lokasi MADA iaitu Padang Lumat dan Kubang Siam menunjukkan bahawa hasil MR 263 mengatasi MR 219 masing-masing sebanyak 8.31% dan 15.61%. Prestasi peningkatan hasil varieti MR 263 berbanding dengan MR 219 juga ditunjukkan di lokasi Seberang Perai sebanyak 11.34% dan di FELCRA Seberang Perak sebanyak 25.44% (Jadual 4). Percubaan juga telah mula dilaksanakan di dua lokasi iaitu Kolam dan Ladang Ana di dalam kawasan KADA yang juga menunjukkan peningkatan prestasi hasil sebanyak 27.26% dan 42.43% berbanding dengan MR 219. Hasil kajian ini juga menunjukkan bahawa prestasi varieti ini sangat bersesuaian pada persekitaran tanah yang sederhana subur seperti di Seberang Perak dan kawasan KADA. Prestasi varieti ini adalah sangat baik dan konsisten di FELCRA Seberang Perak. Kawasan seluas 100 hektar telah diperuntukkan untuk penanaman MR 263 pada Luar Musim 2010 di kawasan tersebut.
 KesimpulanVarieti MR 263 menunjukkan prestasi hasil secara keseluruhan setanding dengan MR 219. Di persekitaran tanah yang sederhana subur seperti di FELCRA Seberang Perak dan KADA, pengeluaran hasilnya sangat baik mengatasi varieti MR 219. Pokoknya yang agak rendah dan umur matangnya yang awal boleh dieksploitasi

 untuk kawasan yang ada masalah padi rebah dan padi angin. Analisis kesesuaian dan kestabilan yang telah dijalankan menunjukkan varieti ini lebih sesuai ditanam di persekitaran yang kurang subur. Ini menggalakan kehadiran kepelbagaian varieti diamalkan dalam sesuatu kawasan dan ia akan mengurangkan risiko ancaman perosak dan bencana lain. Potensi hasil yang ditunjukkan oleh MR 263 adalah tinggi (7.19 t/ha) walaupun tidak dapat menandingi MR 219 (7.46 t/ha). Oleh itu varieti ini sesuai diperkenalkan sebagai varieti alternatif ataupun varieti pelengkap kepada MR 219 terutama di persekitaran sederhana.
 PenghargaanUcapan penghargaan dan terima kasih ditujukan kepada Pengarah dan Timbalan Pengarah Pusat Penyelidikan Padi dan Tanaman Industri atas dorongan dan sokongan mereka terhadap penghasilan baka varieti dan penulisan artikel ini. Di samping itu, pengarang mengucapkan terima kasih dan penghargaan kepada
 Jadual 4. Keputusan hasil (t/ha) Percubaan Penentusahan Setempat (PPS) di beberapa kawasan jelapang negara
 Musim Jelapang Lokasi MR 263 MR 219 Purata Potensi Purata Potensi
 ML 10 MADA Pdg Lumat 8.30 9.50 7.65 8.31ML 10 MADA Sglang 8.00 9.94 8.03 9.54ML 10 MADA Kbg Siam 9.12 12.00 8.00 8.23ML 10 KADA Kolam 7.32 7.60 5.60 6.21ML 10 KADA Ana 5.53 6.00 4.00 4.11ML 10 PKS Rusa 4.60 5.00 4.63 5.30ML 10 S. Perak FELCRA 7.00 – 5.50 –ML 10 PBLS – 5.31 – 6.40 –ML 10 S. Perai Ptg Bhari 7.34 – 6.60 –ML 10 KETARA Gerai 4.10 4.40 6.41 7.18 6.44 12.00 6.00 9.54
 Rajah 2. Keputusan hasil (t/ha) Percubaan Penentusahan Setempat MR 263
 SGLG BKTM PTGB FESP
 Lokasi
 MR 263 MR 2197.006.50
 4.515.15
 6.81
 5.645.24
 6.70

 Penolong Pegawai Penyelidik, Tn. Hj. Mohd Puzi Abd. Aziz, Pn. Hjh. Zamilah Abdullah, En. Mohd. Bakar, Pn. Zainah Mohamed dan En. Mohamad Fitri Rimi Hamidan serta Pembantu Penyelidik En. Mohd. Rosli Ismail, Tn. Hj. Mat Aripin Taha, Tn. Hj. Saad Shuhud, Tn. Hj. Abdul Halim Jusoh, Pn. Naimah Abdul Halim, Pn. Wan Khariah Mohd Nor, En. Zakaria Abdullah, Pn. Siti Aminah Abu Bakar, En. Yusof Mahmat, Pn. Rasidah Jasman dan keseluruhan staf Program Pembiakbakaan, Program Pengurusan Perosak dan Penyakit serta Pengurusan Stesen MARDI Seberang Perai yang telah meyumbang kepada kejayaan penyelidikan ini.
 BibliografiAlias, I., Othman, O., Mohamad, H., Saad, A., Habibuddin, H., Sariam, O., Abd.
 Rahman, A.B., Norliza, A.B. dan Azlan, S. (2005). Pembiakbakaan dan prestasi varieti padi MR 220. (Laporan MARDI No. 203) m.s. 12. Serdang: MARDI
 Anon. (2009). Laporan penyiasatan pengeluaran padi Malaysia, Musim Utama 1999 hingga Musim Utama 2008/09 m.s. 150. Putrajaya: Bahagian Perancangan, Teknologi dan Komunikasi, Jabatan Pertanian, Malaysia
 Finlay, K.W. dan Wilkinson, G.N. (1963). The analysis of adaptation in plant breeding programme. Aust. J. Agric. Res. 14: 742–54
 RingkasanVarieti MR 263 dihasilkan melalui kacukan antara dua baka mutan SPM 156 dengan MR 221. Tujuan asal kacukan adalah untuk mendapatkan varieti rintang terhadap benah perang. Kacukan antara SPM 156 dengan MR 221 dilakukan pada Musim Utama 2001/2002. Ini diikuti dengan pemilihan pokok, pemilihan famili, pemantapan baka dan penilaian hasil. Pada Luar Musim 2010, varieti ini diuji di projek peningkatan skala. Antara ciri-ciri baik yang terdapat pada varieti ini ialah umur matangnya yang singkat dan ketinggian pokoknya yang sederhana. Bagi ciri-ciri pengilangan, varieti ini menunjukkan peratus perolehan beras kepala yang lebih baik daripada MR 219 kerana biji padinya yang lebih pendek dan lebar walaupun masih dalam kategori beras panjang. Berpandukan peratus kandungan amilosa, cita rasa nasinya juga setanding dengan MR 219. Secara purata, varieti ini menunjukkan daya pengeluaran hasil yang setanding dengan MR 219, tetapi lebih berpotensi di persekitaran yang sederhana seperti di FELCRA Seberang Perak dan KADA. Varieti ini disyorkan untuk ditanam di kawasan begini sebagai varieti alternatif atau pelengkap kepada varieti MR 219. Dengan cara ini, penggunaan varieti dapat dipelbagaikan dan ini akan mengurangkan risiko serangan perosak atau sebarang bencana yang boleh merosakkan keseluruhan tanaman padi jika penggunaan varieti tunggal diamalkan.

 SummaryMR 263 variety was developed from a cross between two mutant lines SPM 156 and MR 221. The objective of the cross was to develop a variety that is resistant to brown plant hopper (bph). The cross was done in the Main Season 2001/02. This was followed by a series of single plant selection, family selection and line fixation and yield trials. In Off Season 2010, a line was discovered and promoted to a large scale evaluation. Compared to MR 219, this variety has early maturation period and moderate plant height. It also has better head rice recovery after milling. This was probably due to its rice grain length which was shorter and broader than MR 219. It has equal amylase content indicating the same cooked rice texture to MR 219. The average yield production was found to be similar to MR 219 but with advantage in moderate growing environment such as FELCRA Seberang and KADA. This variety is recommended for planting in this environment as alternative or complementary to MR 219. In this way, planting of single variety can be avoided thus increasing its diversity and reducing the risk of outbreak of diseases or pests infestation which can lead to heavy crop damage and yield loss.
 PengarangZainudin P.M.D. HussainPusat Penyelidikan Padi dan Tanaman Industri, Stesen MARDI Seberang Perai,Beg Berkunci No. 203, 13200 Kepala Batas, Pulau PinangE-mel: [email protected] Sunian, Azlan Shaari (bersara), Alias Ismail, Saad Abdullah (bersara), Othman Omar, Asfaliza Ramli, Siti Norsuha Misman dan Amiruddin MokhtarPusat Penyelidikan Padi dan Tanaman Industri, Stesen MARDI Seberang Perai,Beg Berkunci No. 203, 13200 Kepala Batas, Pulau PinangHabibuddin HashimPusat Penyelidikan Padi dan Tanaman Industri, Ibu Pejabat MARDI, Serdang,Peti Surat 12304, 50774 Kuala LumpurMohd Najib Mohd YusofPusat Penyelidikan Padi dan Tanaman Industri, Stesen MARDI Alor Setar,Peti Surat 105, 05710 Alor Setar, Kedah

